
ABSTRAK

Kajian ini bertujuan untuk menghuraikan isu-isu buli dan menentukan
hubungannya dengan pencapaian akademik di tiga buah sekolah berasrama penuh
(SBP) di Kedah. Dimensi tingkah laku buli yang dikaji ialah jenis-jenis buli,
pembuli dan mangsa buli, tempat-tempat seringkali berlaku insiden buli secara
langsung dan tidak langsung dan perasaan pembuli dan mangsa buli. Sampel
kajian terdiri daripada pelajar tingkatan satu hingga lima dari tiga buah SBP di
Kedah. Analisis deskriptif dan Korelasi Pearson (r) digunakan untuk menganalisis
data. Keputusan kajian menunjukkan perbuatan membuli lebih banyak berlaku di
asrama, kafeteria dan bilik air atau tandas berbanding tempat-tempat lain.
Kejadian buli lebih melibatkan pelajar lelaki atau kumpulan pelajar lelaki
berbanding dengan pelajar perempuan. Perbuatan membuli di kalangan pelajar
SBP banyak berlaku secara tidak langsung. Namun terdapat respons menunjukkan
bahawa buli secara fizikal memang wujud walaupun pada kadar yang rendah dan
hal ini memerlukan tindakan sewajarnya dari pihak bertanggungjawab sebelum
insiden buli ini menjadi tidak terkawal. Keputusan ujian korelasi menunjukkan
aspek pencapaian akademik mempunyai hubungan yang tidak signifikan dengan
mangsa buli. Ini adalah kerana hasil dapatan, 77 peratus daripada 396 responden
menunjukkan pencapaian akademik yang tinggi berbanding 23 peratus pelajar
yang berpencapaian rendah.

i



ABSTRACT

The purpose of this study is to describe gangsterism in relation to bullying
behavior and determine its relationship with students’ academic achievement in
three residential schools (SBP) in Kedah. The dimensions of bullying studied are
types of bullying behavior, types of bullies and victims, places where bullying
frequently happened either direct or indirect bullying and bullies and victims
emotions and feelings. It is also attempted to identify the relationship between
dimensions of bullying behavior and students’ academic achievement. The
samples of study are students from Form One to Form Five of the three selected
SBPs in Kedah. Descriptive analysis and Pearson Correlation (r) are used for data
analysis. Results showed that bullying incidents occurred mainly in the hostel,
cafeteria and bathroom or toilet more frequently compared to other places. More
boys and groups of boys were involved in bullying compared to girls and the
occurrence is more of indirect bullying. However, there are responses indicating
that direct physical bully do exist though at a low rate but this call for appropriate
action before the incident is beyond the control of the authority. Result of
correlation analysis showed academic achievement was not significantly related
with bullying and victims of bullying. Nevertheless, a total of 77 percent of 396
respondents belong to the high achievers group compared to 23 percent who
belong to the low achievers group.

BAB 1

PENGENALAN

Pendahuluan

Buli bukanlah satu perkara baru dalam masyarakat kita, malah bagi kebanyakan
sekolah, buli telah menjadi sebahagian daripada budaya sekolah di kalangan pelajar.
Pelajar baru tidak sah atau tidak diterima sebagai pelajar sesebuah sekolah atau sesuatu
tempat tanpa dibuli. Jika pelajar tersebut boleh atau mampu menghadapi buli maka ia

akan diterima menjadi pelajar sesebuah sekolah atau menjadi ahli sesuatu kumpulan.

Menurut Barone (2001) seperti dalam Noran Fauziah Yaakub, Anne Althea
Christopher, Mizuar Nasruddin, Azmi Abu Samah dan Rosna Awang Hashim (2001),
bahawa suatu masa dahulu buli di sekolah dianggap sebagai sebahagian daripada proses
membesar (part of growing up) atau cabaran kehidupan sebagai seorang pelajar, malah
masalah buli sebenarnya telah lahir sejak lahirnya sekolah itu sendiri. Walau
bagaimanapun, perkataan buli tidak begitu digunakan atau disebut dalam tahun-tahun

sebelum ini. Perkataan yang selalu disebut atau digunakan ialah ‘ragging’.

Craig dan Pepler (1997) pula menyatakan bahawa buli bukan sahaja berkaitan

dengan memukul dan menendang tetapi perbuatan ini juga meliputi perkara-perkara yang

